„თავისუფლება, სწრაფი განვითარება, კეთილდღეობა“ - საქართველოს სამთავრობო პროგრამა 2018 – 2020
1სექტემბერი - 31 მარტი

სექტემბრიდან გაფართოვდა ქრონიკული დაავადებების სამკურნალო მედიკამეტებით უზრუნველყოფის პროგრამა და მისი მოსარგებლები გახდნენ საპენსიო ასაკის მოსახლეობა, შეზღუდული შესაძლებლობის სტატუსის მქონე ბავშვები, აგრეთვე მკვეთრად ან მნიშვნელოვნად გამოხატული შეზღუდული შესაძლებლობის სტატუსის მქონე პირები. პროგრამით გათვალისწინებულ მედიკამენტებზე მათთვის გათვალისწინებულია თანაგადახდა, რომელიც არ უნდა აღემატებოდეს პროგრამის ფარგლებში შესყიდული მედიკამენტის საბაზრო ღირებულების 50%-ს. 2018 წლის დეკემბრიდან დაავადებების ჩამონათვალს დაემატა პარკინსონის და ეპილეფსიის სამკურნალო ფარმაცევტული პროდუქტები.

[bookmark: _GoBack]C ჰეპატიტის ელიმინაციის პროგრამის ფარგლებში დღეისათვის C ჰეპატიტზე სკრინგი ჩაუტარდა 108 747 პირს, HCV რნმ დადებითი აღმოჩნდა 68010, მკურნალობა დაიწყო 53,393 და დაასრულა 49,853 პირმა. განიკურნა 34805 პაციენტი, განლურნების მაჩვენებელი 98.2%.

საქართველოს ოკუპირებულ ტერიტორიებთან გამყოფი ხაზის მიმდებარე სოფლებში მცხოვრები დაზარალებული საექიმო სპეციალობის მაძიებლების  სოციალური დაცვის მიზნით, 2016-2017 წელს მომზადდა და დამტკიცდა მთავრობის დადგენილებები „საქართველოს ოკუპირებულ ტერიტორიებთან გამყოფი ხაზის მიმდებარე სოფლებში დაზარალებული საექიმო სპეციალობების მაძიებლების, რომლებიც ჩარიცხულნი არიან დიპლომისშემდგომი განათლების (პროფესიული მზადების)/სარეზიდენტო პროგრამებში“ 2016-2017 წლის მზადების საფასურის დაფინანსების შესახებ. 

2019 წლიდან საექიმო სპეციალობაში - „ფსიქიატრია“ რეზიდენტთა მზადება დაფინანსდება დიპლომისშემდგომი სამედცინო განათლების პროგრამის ფარგლებში, რაც ხელს შეუწყობს ფსიქიკური სფეროს ადამიანური რესურსების რაოდენობის ჯანმოს ნორმატივებთან შესაბამისობაში მოყვანას, ასევე, შექმნის პირობებს ქვეყნის მასშტაბით მათი სწორი გადანაწილების უზრუნველსაყოფად. 

,,სასწრაფო, გადაუდებელი დახმარება და სამედიცინო ტრანსპორტირება“ კომპონენტის ფარგლებში, დროებით ოკუპირებული ტერიტორიების გამყოფ ხაზთან, ოპერირებს შესაბამისი ტექნიკითა და სამედიცინო პერსონალით აღჭურვილი რეანიმობილები და სასწრაფო სამედიცინო დახმარების მანქანები, რომლებიც ახორციელებენ ოკუპირებულ ტერიტორიებზე მცხოვრები პაციენტების სამედიცინო ტრანსპორტირებას შესაბამისი პროფილის კლინიკებში. 2018 წლის პირველი სექტემბრიდან  2019 წლის 31 მარტის ჩათვლით განხორციელდა 176 პაციენტის სამედიცინო ტრანსპორტირება, მათ შორის 77 სამედიცინო ტრანსპორტირება აფხაზეთის ოკუპირებული ტერიტორიის პირობითი საზღვრიდან, ხოლო 99 სამხრეთ ოსეთის პირობითი საზღვრიდან.




